
საბაზო პროფესიული უნარების ტესტი

საბაზო პროფესიული უნარების გამოცდა სპეციალური მასწავლებლის მომზადების 60 კრედიტიან პროგრამაზე ჩარიცხვის მსურველთათვის 

ივლისი, 2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენ წინაშეა ტესტის ელექტრონული ბუკლეტი.

ტესტში არის სამი ტიპის - არჩევითპასუხებიანი, შესაბამისობის და ღია დავალებები (სულ 37 დავალება).

ტესტის მაქსიმალური ქულაა 45.

თითოეული ტიპის დავალებათა ბლოკს წინ უძღვის ინსტრუქცია. ყურადღებით წაიკითხეთ თითოეული მათგანი, კარგად გაიაზრეთ, რა მოგეთხოვებათ დავალებების 

შესრულებისას და შემდეგ აირჩიეთ ან დაწერეთ პასუხი.

ტესტზე სამუშაოდ გეძლევათ 4 საათი. 

გისურვებთ წარმატებას!

* ზოგიერთი დავალება არ თავსდება ერთ გვერდზე, ასეთ შემთხვევაში მეორე გვერდის საძიებლად დავალების ნომერს ემატება 

ლათინური ასო - a.  

 

 

 

ინსტრუქცია 

 

არჩევითპასუხებიან დავალებებს ოთხი სავარაუდო პასუხი აქვს, რომელთაგან სწორია მხოლოდ ერთი. დავალების არსში უკეთ 

გასარკვევად ყურადღება მიაქციეთ შეკითხვაში ხაზგასმულ, გამუქებულ ფრაზებს. 

 

არჩევითპასუხებიანი დავალებები ერთქულიანია. 

სასწავლო გარემო 

 

დავალება N1                                           

 

სწავლა-სწავლების ხარისხის მონიტორინგისა და გაუმჯობესების მიზნით მასწავლებლები იყენებენ შეფასების განმსაზღვრელ და 

განმავითარებელ ფორმებს. 

ჩამოთვლილთაგან რომელია განმსაზღვრელი შეფასების მაგალითი? 

 

ა)  მასწავლებელმა დაადგინა მოსწავლის წინსვლის დონე მის წინარე ცოდნასა და შედეგებთან მიმართებით.  

ბ)  მასწავლებელმა შეაფასა თითოეული მოსწავლის განვითარების დინამიკა სწავლის ხარისხის გაუმჯობესების მიზნით.  

გ)  მასწავლებელმა დაადგინა თითოეული მოსწავლის მიღწევის დონე საგნობრივი სასწავლო გეგმის შედეგთან მიმართებით. 

დ) მასწავლებელმა  შეაფასა მოსწავლის ინდივიდუალური პროგრესი მისი ძლიერი მხარეებისა და საჭიროებების გათვალისწინებით. 

დავალება N2  

 

დიფერენცირებული სწავლების მიდგომების გამოყენება მოსწავლეებისათვის სასწავლო პროცესს უფრო ეფექტიანს ხდის და 

შესაძლებლობას აძლევს მათ, რომ ადვილად მიაღწიონ სასწავლო მიზნებს.  

ჩამოთვლილთაგან რომელი განმარტება აღწერს ყველაზე ადეკვატურად დიფერენცირებულ სწავლებას? 

 

ა)  დიფერენცირებული სწავლების დროს მასწავლებელი ცვლის სწავლების ტემპს, მეთოდს ან მასალის სირთულეს მოსწავლეების 

საჭიროებების, სწავლის სტილისა და ინტერესების მიხედვით.  

ბ)  დიფერენცირებული სწავლების დროს მასწავლებელი იყენებს მოქნილ სამუშაო გეგმას და საგაკვეთილო პროცესშივე ცვლის მას 

მოსწავლეების სურვილის მიხედვით.  

გ)   დიფერენცირებული სწავლების დროს მასწავლებელი მოსწავლეებთან ერთად ნაწილ-ნაწილ განიხილავს მასალას და შემდეგ სთხოვს 

მათ გამთლიანებას.  

დ) დიფერენცირებული სწავლების დროს მასწავლებელი ინფორმაციას აწვდის მოსწავლეებს და კითხვების დასმით ეხმარება ცოდნის 

აგებაში. 

დავალება N3 

 

კითხვის დასმა ინტერაქტიული სწავლების ყველაზე გავრცელებული ხერხია.   

ჩამოთვლილთაგან  რომელ დებულებაშია ასახული კითხვის დასმის ტექნიკების მართებული გამოყენება?  

 

ა)  მასწავლებელი წინასწარ მოიაზრებს, თუ რა პასუხს ელის მოსწავლისაგან და უბიძგებს მას, მივიდეს სწორ პასუხამდე. 

ბ)  მასწავლებელი სვამს შეკითხვებს, თავად იწყებს პასუხის გაცემას და საშუალებას აძლევს მოსწავლეს, ამოიცნოს სწორი პასუხი. 

გ)  მასწავლებელი კითხვას სვამს და პასუხს ელის კონკრეტული ჯგუფისაგან, რათა ეს პასუხი ბიძგი გახდეს დანარჩენი კლასისთვის. 

დ) მასწავლებელი მოსწავლეებს პასუხის გასაცემად აძლევს დროს, არასწორი პასუხის შემთხვევაში კი სვამს დამატებით შეკითხვებს. 

დავალება N4                                    

 

ისტორიის გაკვეთილზე ერთ-ერთი ისტორიული პიროვნების შესახებ ცხარე კამათი გაიმართა. კლასის ნაწილი მიიჩნევდა, რომ ის 

სასტიკი და დაუნდობელი იყო. ნაწილი კი ფიქრობდა, რომ მისი ქმედებები ქვეყანაში შექმნილი მდგომარეობით იყო განპირობებული. 

კლასში ინტელექტუალურ-ღირებულებითი კონფლიქტის მოგვარების მიზნით მასწავლებელმა დისკუსია მოაწყო. 

მასწავლებლის მიერ შერჩეული სტრატეგია მიზნის: 

ა) ადეკვატურია, რადგან მსჯელობისას შესაძლებელია, მოსწავლეებმა დაიწყონ შეხედულებების გადაფასება და უფრო მნიშვნელოვანი 

არგუმენტების ძიება თავიანთი პოზიციების გასამყარებლად, რაც განმუხტავს სიტუაციას. 

ბ) ადეკვატური არ არის, რადგან მოსწავლეები დისკუსიის დროს, როგორც წესი, არ იღებენ ახალ მოსაზრებებსა და არგუმენტებს, რაც 

გააღრმავებს კონფლიქტურ სიტუაციას. 

გ) ადეკვატურია, რადგან როდესაც მოსწავლეები გრძნობენ თავიანთი არგუმენტების სისუსტეს, უფრო აქტიურად იწყებენ საკუთარი 

პოზიციის დაცვასა და მეტი მხარდამჭერის მოპოვებას, რაც ხელს შეუწყობს  პრობლემის მოგვარებას. 

დ) ადეკვატური არ არის, რადგან კამათის დროს მოსწავლეები არ ითვალისწინებენ სხვის მოსაზრებებს, შესაბამისად, შეუძლებელი ხდება 

ერთ პოზიციამდე მისვლა, რაც გაამწვავებს კონფლიქტს. 

დავალება N5 

 

ჯგუფური მუშაობის მეთოდის ეფექტიანად გამოყენების შესახებ გამოთქმული მსჯელობებიდან რომელი არ არის მართებული?  

 

ა) ჯგუფური მუშაობის დასასრულს მასწავლებელმა უნდა გამოყოს დრო შედეგების შეჯამებისათვის, რათა მიაწოდოს ჯგუფებს 

უკუკავშირი.  

ბ)  მასწავლებელმა ჯგუფებს არ უნდა მისცეს მუშაობის გაგრძელების შესაძლებლობა მას შემდეგ, რაც სამუშაოსათვის განსაზღვრული 

დრო ამოიწურება. 

გ) ჯგუფური მუშაობის დაწყებამდე მასწავლებელმა მოსწავლეებს უნდა მიაწოდოს დეტალური ინსტრუქცია შესასრულებელი 

დავალების შესახებ. 

დ) მასწავლებელი არ უნდა ჩაერიოს ჯგუფების საქმიანობაში, რათა მისცეს მათ დამოუკიდებლად მუშაობის შესაძლებლობა, ის უნდა 

იყოს მხოლოდ დამკვირვებელი. 

დავალება N6 

 

როდესაც კლასში სპეციალური საგანმანათლებლო საჭიროების მქონე მოსწავლეა, მასწავლებელი უნდა ეცადოს, რომ სასწავლო 

პროცესი ეფექტიანი იყოს როგორც სსსმ მოსწავლის, ისე მისი თანაკლასელებისათვის.  

ჩამოთვლილთაგან რომელი რჩევა დაეხმარება მასწავლებელს, რომ უზრუნველყოს სასწავლო პროცესის ეფექტიანობა მთელი 

კლასისათვის? 

ა) სსსმ მოსწავლეს მიეცით გაკვეთილზე სასურველი საქმიანობის შესრულების თავისუფლება, რათა არ დასჭირდეს დიდი ძალისხმევა 

და არ ჰქონდეს ზეწოლის განცდა.  

ბ) სსსმ მოსწავლეს მიეცით მისი შესაძლებლობებისა და გაკვეთილის თემის შესატყვისი დავალება. მაგალითად, წასაკითხ პროგრამულ 

ტექსტში შემოხაზოს ორ-სამ სიტყვიანი წინადადებები.  

გ) სსსმ მოსწავლეს სთხოვეთ, იჯდეს წყნარად და შეინარჩუნოს სიმშვიდე მანამ, სანამ კლასი მუშაობას არ დაასრულებს, რათა ის შეეჩვიოს 

ქცევის წესების დაცვას. 

დ) სსსმ მოსწავლეს რთული თემების ახსნის დროს მიეცით განსხვავებული დავალება, მაგალითად, სპეციალურ მასწავლებელთან ერთად 

რესურს ოთახში გაიმეოროს შესწავლილი საკითხები. 

დავალება N7 

 

კრიტიკული აზროვნების უნარის განვითარებასთან დაკავშირებით გამოთქმული რომელი დებულება/დებულებებია მართებული?  

 

კრიტიკული აზროვნების უნარის განვითარებისათვის მნიშვნელოვანია, მასწავლებელმა:  

 

I.  სთხოვოს მოსწავლეებს მათ მიერ წამოყენებული ჰიპოთეზების დამადასტურებელი არგუმენტების მოყვანა. 

II.  დაავალოს მოსწავლეებს, რომ მათ კიდევ ერთხელ გადახედონ საკითხთან დაკავშირებით მიწოდებულ მასალას.   

III. უბიძგოს მოსწავლეებს, თამამად გამოთქვან თუნდაც მასწავლებლის პოზიციისგან განსხვავებული მოსაზრებები.  

 

      ა) მხოლოდ I;       ბ) მხოლოდ I და III;       გ) მხოლოდ II;       დ) მხოლოდ II და III. 

დავალება N8 

 

კონფლიქტის პრევენციისა და მართვის პროცესში სკოლას მნიშვნელოვანი როლი აკისრია.  

 

ჩამოთვლილთაგან მასწავლებლის რომელი ქმედება იქნება ყველაზე ეფექტიანი კონფლიქტის გამწვავების თავიდან ასაცილებლად? 

 

ა) მასწავლებელმა თანაკლასელების თანდასწრებით კონფლიქტის ინციატორ მოსწავლეს დაუსვას კითხვები მის ქცევასთან 

დაკავშირებით და შემდეგ სხვებს სთხოვოს აზრის გამოთქმა. 

ბ)   მასწავლებელი ინდივიდუალურად გაესაუბროს  მოსწავლეებს, შემდეგ გამართოს დისკუსია  კონფლიქტის თემაზე და  კლასთან 

ერთად განიხილოს მასზე რეაგირების გზები.  

გ) მასწავლებელმა აცნობოს მოსწავლეებს, რომ კონფლიქტის შემთხვევაში, სკოლის წესების თანახმად, მათ დაეკისრებათ 

დისციპლინური პასუხისმგებლობა. 

დ)  მასწავლებელმა კონფლიქტის ინიციატორ მოსწავლეს აუხსნას, რომ  ამგვარი ქცევის გამო შეიძლება მას მოძალადის იარლიყი მთელი 

ცხოვრება გაჰყვეს.  

 

1       2       3       4       5       6       7       8       9       10       11       12       13       14       14a       15       16       17       18       19       20      

21       22       23       24       25       26       27       28       29       30       31       31a       32       33       34       35       36       37 



 

11 
 

დავალება N9 

   

მასწავლებელმა მოსწავლეებისათვის პრეზენტაციის შეფასების შედეგების გასაცნობად ,,სენდვიჩის მეთოდი“ გამოიყენა. 

 ჩამოთვლილთაგან მასწავლებლის რომელ კომენტარში ჩანს, რომ ის იყენებს „სენდვიჩის მეთოდს“? 

ა) „პრეზენტაციაზე წარმოდგენილი ფაქტები საინტერესო იყო, კარგი იქნებოდა, მეტი თვალსაჩინოება გამოგეყენებინა, ვფიქრობ, კარგად 

გაგიაზრებია დავალება“. 

ბ) „მიუხედავად ხარვეზებისა, პრეზენტაცია ძალიან მომეწონა, სხვა  მოსწავლეების ნამუშევრებისგან სრულიად განსხვავებული და 

ორიგინალურია.“ 

გ) „პრეზენტაცია დიდი პასუხისმგებლობითაა მომზადებული, თუმცა აშკარად აკლდა თვალსაჩინოება, რის გამოც სათანადოდ ვერ 

მიიპყრო აუდიტორიის ყურადღება.“ 

დ) „მიუხედავად იმისა, რომ პრეზენტაცია ძალიან კარგად წარადგინე, იყო გარკვეული უზუსტობები, ამიტომ შემდეგისთვის უკეთ 

მოემზადე“. 

დავალება N10 

 

რომელი სქემის/სქემების მიხედვით უნდა იყოს კლასში მერხები განლაგებული, რომ ის შეესაბამებოდეს საერთო საკლასო 

დისკუსიას? 

 

   

I II III 
        

       ა) მხოლოდ I;       ბ) მხოლოდ I და III;       გ) მხოლოდ II;       დ) მხოლოდ II და III. 

დავალება N11 

 

საკლასო წესების სწორად შემუშავებისათვის აუცილებელია რამდენიმე პირობის გათვალისწინება. 

ჩამოთვლილთაგან რომელ დებულებაში ჩანს, რომ მასწავლებელმა ქცევის წესების შემუშავების დროს შეცდომა დაუშვა? 

 

ა)  მასწავლებელმა მოსწავლეებთან ერთად შეამცირა შემუშავებული ქცევის წესების რაოდენობა.  

ბ)  მასწავლებელმა ქცევის წესებიდან ამოიღო აკრძალვები და მხოლოდ დასაშვები ქცევები დატოვა. 

გ)  მასწავლებელმა მიუთითა, რომ წესები ვრცელდება როგორც მოსწავლეებზე, ასევე მასწავლებლებზეც. 

დ) მასწავლებელმა მოსწავლეებს შესთავაზა წესების ნუსხა, რომლებიც მთელი წლის მანძილზე უნდა დაიცვან.  

დავალება N12 

 

  მოზარდობის ასაკში ხშირია თანაკლასელთა უარყოფითი დამოკიდებულება იმ მოსწავლეების მიმართ, რომლებიც ცდილობენ, 

მასწავლებლის შექება დაიმსახურონ. 

  მასწავლებლის რომელი სტრატეგია იქნება ყველაზე ეფექტიანი ასეთ სიტუაციაში მოსწავლისადმი კლასელების უარყოფითი 

დამოკიდებულების პრევენციისათვის? 

ა)   მასწავლებელმა მოსწავლეთა მიღწევები აღნიშნოს მხოლოდ პირადი შეხვედრების დროს და თავი აარიდოს მათ ქებას კლასის წინაშე.  

ბ) მასწავლებელი ესაუბროს მოსწავლეებს თანაკლასელისადმი უარყოფითი დამოკიდებულების შედეგებზე და მიუთითოს, რომ 

მეგობრობა უმთავრესია. 

გ)  მასწავლებელმა მოსწავლეები გააფრთხილოს, რომ უხეშობის ნებისმიერ გამოვლინებაზე ექნება შესაბამისი მკაცრი რეაქცია. 

დ) მასწავლებელმა ხშირად დაგეგმოს თანამშრომლობაზე ორიენტირებული აქტივობები და მოსწავლეების ერთობლივ ღონისძიებებში 

მონაწილეობა. 

დავალება N13 

 

        მოსწავლის სწავლის პროცესზე დიდ გავლენას ახდენს ის, თუ რა მოთხოვნები და მოლოდინები აქვს მასწავლებელს მის მიმართ. 

ჩამოთვლილთაგან რომელი დებულება/დებულებებია მართებული? 

 

I. თუ მასწავლებელი მოსწავლეს მაღალ, თუმცა მისი შესაძლებლობების შესაბამის მოთხოვნებს უყენებს, ის მეტ ძალისხმევას 

გამოიჩენს მათ შესასრულებლად და უკეთ ისწავლის.   

II. თუ მასწავლებელი მოსწავლეს მის შესაძლებლობებზე უფრო დაბალ მოთხოვნებს უყენებს, მისი მოტივაცია დროთა 

განმავლობაში დაიკლებს და ის უფრო პასიური გახდება. 

III. თუ მასწავლებელი მოსწავლეს მის შესაძლებლობებზე ბევრად მაღალ მოთხოვნებს უყენებს, ის უფრო მეტად გამოიჩენს 

ინიციატივას და აუცილებლად მიაღწევს შედეგს.  

       

              ა) მხოლოდ I;       ბ) მხოლოდ I და II;       გ) მხოლოდ II და III;       დ) მხოლოდ III. 

დავალება N14                                                                                                                                             * დავალების გაგრძელება იხილეთ მომდევნო გვერდზე                                                                                                                                                                                                                                 

 

ქვემოთ მოცემულია მიზანი, რომლის მიღწევაც სურს მასწავლებელს და ამ მიზნის მისაღწევად მის მიერ შესრულებული 

კონკრეტული აქტივობა. დასახული მიზნიდან გამომდინარე შეაფასეთ აღწერილი აქტივობის ადეკვატურობა თანდართული 

არგუმენტაციის გათვალისწინებით. 

 

მიზანი: მოსწავლეებში ყურადღების კონცენტრაციის უნარის განვითარება. 

აქტივობა: მასწავლებელი მოსწავლეებს სთავაზობს მოთხრობის ერთობლივად შექმნას. მოსწავლეები სხდებიან წრეზე და რიგრიგობით 

ამბობენ  თითო წინადადებას მანამ, სანამ რაიმე დასრულებული სიუჟეტი არ შეიქმნება. 
 

აღნიშნული აქტივობა დასახული მიზნის: 

ა) ადეკვატურია. ასეთი დავალება მოსწავლეებისაგან მოითხოვს მეტ მობილიზებას, რათა მოისმინონ ნათქვამი და ლოგიკურად 

გააგრძელონ თხრობა. 

ბ) ადეკვატური არ არის. ასეთ თამაშს ყოველთვის მოსდევს უკონტროლო ხმაური და  მოსწავლეებს უჭირთ სიუჟეტის ხაზის გაგრძელება.  

გ)  ადეკვატურია. მოსწავლეები ასეთ თამაშში ყოველთვის ხალისით ერთვებიან, უკეთ ავლენენ ფანტაზიისა და  შემოქმედებითობის 

უნარს. 

დ) ადეკვატური არ არის. ასეთი თამაში მოითხოვს სათანადო ნიჭსა და ლექსიკურ მარაგს, ამიტომ მასში ყველა მოსწავლე ვერ ჩაერთვება. 

დავალება N15    

 

ჩამოთვლილთაგან რომელი ქმედებით აუმაღლებს მასწავლებელი მოსწავლეებს გარეგან მოტივაციას?  

 

ა) მასწავლებელი მოსწავლეებს აძლევს შესაძლებლობას, აირჩიონ დავალების შესრულების ზეპირი ან წერილობითი ფორმა.  

ბ) მასწავლებელი სემესტრის ბოლოს აჯამებს მოსწავლეების ქულებს და წარმატებული მოსწავლეებისათვის აწესებს ჯილდოს.  

გ) მასწავლებელი გაკვეთილის დაწყებისას მოსწავლეებს აცნობს მკაფიოდ და გასაგებად ფორმულირებულ გაკვეთილის მიზნებს. 

დ) მასწავლებელი ცდილობს მოსწავლეთა წარმოსახვის გააქტიურებას და სთხოვს, გამოთქვან ვარაუდი ტექსტის შესაძლო ფინალზე. 

დავალება N16 

 

მე-5 კლასის მათემატიკის მასწავლებელმა გაკვეთილზე სახალისო ამოცანების ახალი კრებული გამოიყენა და მოსწავლეებს 

სხვადასხვა ტიპის აქტივობა შესთავაზა.  

ჩამოთვლილთაგან რომელი აქტივობის გამოყენების დროს ჩანს, რომ მასწავლებელი ატარებს დამოუკიდებელ სამუშაოს? 

 

ა)  მასწავლებელმა დაფაზე დაწერა ამოცანა, კლასი დაყო ჯგუფებად და მოსწავლეებს მიმართა: „იმუშავეთ ხმაურის გარეშე. პასუხი 

დაწერეთ და გადმომეცით. რომელი ჯგუფიც პირველი გასცემს პასუხს სწორად, დაჯილდოვდება“. 

ბ)  მასწავლებელმა კლასს მიმართა: „სახალისო ამოცანების ამოხსნისას მთავარია სისწრაფე და სხარტი აზროვნება. ახლა ხმამაღლა 

წავიკითხავ ამოცანას. ვინც პირველი აწევს ხელს და სწორად მიპასუხებს, უმაღლეს შეფასებას მიიღებს“. 

გ)  მასწავლებელმა ბარათებზე დაწერა განსხვავებული ამოცანები და კლასს მიმართა: „გაძლევთ ათ წუთს, გთხოვთ რიგრიგობით აიღოთ 

ბარათები. დასრულებული დავალება პირადად ჩამაბარეთ“. 

დ) მასწავლებელმა მოსწავლეებს მიმართა: „წავიკითხავ საშუალო სირთულის ამოცანას და შემდეგ განვიხილოთ. თითოეულ თქვენგანს 

შეუძლია ჩაერთოს დისკუსიაში და გამოთქვას საკუთარი აზრი“. 

დავალება N17 

 

მოსწავლეთა აკადემიური წარმატების ერთ-ერთი მნიშვნელოვანი წინაპირობაა მეტაკოგნიტური უნარების განვითარება.  

ჩამოთვლილთაგან მასწავლებლის რომელი აქტივობა შეუწყობს ხელს მეტაკოგნიტური უნარის განვითარებას?  

 

ა)   მასწავლებელმა მოსწავლეებს აუხსნა ამოცანის ამოხსნის საფეხურები და დაავალა, რომ ამოხსნის დროს მათი თანმიმდევრობა ზუსტად 

დაეცვათ. 

ბ) მასწავლებელმა გაკვეთილის ბოლოს მოსწავლეებს ახსნილი მასალა თემასთან დაკავშირებულ კითხვებზე პასუხის გაცემით 

შეაჯამებინა. 

გ)  მასწავლებელმა მოსწავლეებს დავალების ამოხსნის ნიმუში აჩვენა და სთხოვა, ამ ნიმუშის მიხედვით შეესრულებინათ მსგავსი 

დავალებები. 

დ) მასწავლებელმა მოსწავლეებს სთხოვა, დაესახელებინათ სტრატეგიები, რომლებსაც იყენებენ დავალების შესრულების დროს და 

აეხსნათ, რატომ მიმართეს მათ.   

დავალება N18 

 

წარმოდგენილი გრაფიკული გამოსახულებებიდან რომელი სქემაა იერარქიული ორგანიზატორის ნიმუში? 

 

    

        

ა) 

 

ბ) 

 

გ) 

 

დ) 

 

1       2       3       4       5       6       7       8       9       10       11       12       13       14       14a       15       16       17       18       19       20      

21       22       23       24       25       26       27       28       29       30       31       31a       32       33       34       35       36       37 



 

22 
 

დავალება N19 

 

კლასში ხშირია მოსწავლეებს შორის უთანხმოება. მასწავლებლისათვის რთულია არსებულ ურთიერთობებში საფრთხეების 

შეფასება და იმის დადგენა, რამდენად მართებულია, მოსწავლეების ქცევა განისაზღვროს, როგორც ბულინგი. 

ჩამოთვლილთაგან რომელი ნიშნის/ნიშნების არსებობით არის შესაძლებელი მოსწავლეთა ქცევაში ბულინგის ამოცნობა? 

 

I.     მჩაგვრელის/აგრესორის ქმედება არ არის წინასწარ განზრახული. 

II.    მჩაგვრელის/აგრესორის ქცევას განმეორებადი ხასიათი აქვს. 

III. მჩაგვრელი/აგრესორი არ იღებს პასუხისმგებლობას საქციელზე. 

 

       ა) მხოლოდ I;       ბ) მხოლოდ I და II;       გ) მხოლოდ II და III;       დ) მხოლოდ III. 

დავალება N20 

 

მოსწავლეებში წარმატების მიღწევის სტიმულირებისა და მოტივაციის გაღვივებისათვის მნიშვნელოვანია მასწავლებლის 

დადებითი უკუკავშირი, თუმცა ის შეიძლება ყოველთვის სასურველი შედეგის მომტანი არ იყოს.  

 

  ჩამოთვლილთაგან რომელია ეფექტიანი უკუკავშირის  მაგალითი/მაგალითები? 

 

I. მასწავლებელი გარკვეული სირთულის დაძლევის შემდეგ საგანგებოდ ამახვილებს ყურადღებას მოსწავლეების პროგრესზე. 

II. მასწავლებელი წარმატებულ მოსწავლეს  სისტემატურად აქებს და მოსწავლეებს ურჩევს, რომ აიღონ მისგან მაგალითი. 

III. მასწავლებელი კმაყოფილია და, დავალების შესრულების ხარისხის მიუხედავად,  გაკვეთილის ბოლოს ყველა მოსწავლეს აქებს. 

 

       ა) მხოლოდ I;       ბ) მხოლოდ I და II;       გ) მხოლოდ II და III;       დ) მხოლოდ III. 

დავალება N21 

 

ჩამოთვლილთაგან რომელი პირობა/პირობები უზრუნველყოფს განსხვავებული კულტურის წარმომადგენელი 

მოსწავლეებისათვის კლასში უსაფრთხო გარემოს შექმნას? 

 

I. კლასში ეთნიკური უმცირესობების მიმართ განსაკუთრებული ყურადღებისა და მზრუნველობის გამოვლენა. 

II. კლასის თითოეული მოსწავლის რწმენისა და კულტურული თავისებურებების გათვალისწინება. 

III. კლასის ყველა მოსწავლის ჩართვა სკოლაში დაგეგმილ ერთობლივ ღონისძიებებში. 

 

       ა) მხოლოდ I;       ბ) მხოლოდ I და III;       გ) მხოლოდ II;       დ) მხოლოდ II და III. 

დავალება N22 

 

მშობლისა და მასწავლებლის პოზიტიური ურთიერთობა ხელს უწყობს მოსწავლის წარმატებას, ზრდის მის თვითშეფასებას.  

ჩამოთვლილთაგან რომელი რეკომენდაცია არ არის მართებული მშობელთან ურთიერთობის დროს? 

 

ა)  პრობლემაზე საუბრის დაწყებამდე გააცანით მშობელს ბავშვის ძლიერი მხარეები. 

ბ)  კონკრეტული მაგალითებით აღუწერეთ მშობელს ბავშვის პრობლემური ქცევა. 

გ)  მშობელს დაუკავშირდით მხოლოდ პრობლემის გამწვავების შემდეგ.  

დ) მშობელს ჰკითხეთ რჩევა პრობლემის მოგვარებასთან დაკავშირებით. 

დავალება N23  

 

მოსწავლე მასწავლებლის შეკითხვაზე პასუხის გაცემას უნებართვოდ იწყებს.  

ჩამოთვლილთაგან მასწავლებლის მიერ გამოყენებული რომელი სტრატეგია/სტრატეგიები იქნება ეფექტიანი მოსწავლის 

თვითმართვის უნარის ჩამოყალიბებისათვის?   

 

I. მასწავლებელმა სიტყვიერად მიუთითოს მოსწავლეს, რომ მისი ეს ქცევა მიუღებელია და შეახსენოს კლასში გამოკრული ქცევის 

წესები. 

II. მასწავლებელმა მოსწავლეს სთხოვოს, წინასწარ მომზადებულ ცხრილში თვითონვე მოინიშნოს, რამდენჯერ უპასუხა კითხვას 

ხელის აწევით. 

III. მასწავლებელმა გამოიყენოს მოსწავლეთა ქცევაზე დაკვირვების სქემა და გაკვეთილის ბოლოს გააცნოს მათ მის მიერ ჩანიშნული 

ინფორმაცია.  

          ა) მხოლოდ I;       ბ) მხოლოდ I და III;       გ) მხოლოდ II;       დ) მხოლოდ II და III. 

დავალება N24 

 

მასწავლებელმა მოსწავლეებს დაავალა ზეპირი და წერითი გამოკითხვის  ფორმების შედარების საფუძველზე დაედგინათ მათი 

საერთო და განმასხვავებელი ნიშნები.  

ჩამოთვლილთაგან რომელი კოგნიტური სქემის გამოყენება დაეხმარება მოსწავლეებს მოცემული დავალების შესრულებაში? 

 

ა)  კორნელის გრაფა  

ბ)  გონებრივი რუკა 

გ)  ვენის დიაგრამა  

დ) T დიაგრამა 

დავალება N25 

 

ჩამოთვლილთაგან რომელი აღწერა/აღწერები შეესაბამება აქტიური მოსმენის ტექნიკას? 

 

I. მსმენელი ამყარებს და ინარჩუნებს თვალით კონტაქტს მთხრობელთან, უსვამს კითხვებს, რათა დააზუსტოს, რამდენად სწორად 

გაიგო მისი ნათქვამი. 

II. მსმენელი პერიოდულად გამოთქვამს თავის მოსაზრებებს მოსმენილთან დაკავშირებით და მთხრობელს აძლევს რჩევა-

დარიგებებს. 

III. მსმენელს მოჰყავს მაგალითები თავისი ცხოვრებიდან, უამბობს ისტორიებს, რომლებიც თავს გადახდა, რათა ამით მისცეს 

მთხრობელს გულახდილი დიალოგის სტიმული.  

 

       ა) მხოლოდ I;       ბ) მხოლოდ I და III;       გ) მხოლოდ II;       დ) მხოლოდ II და III.  

ინსტრუქცია 

 

შესაბამისობის დავალებები ცხრილის სახითაა მოცემული. ცხრილი ორი სვეტისაგან შედგება. ერთ სვეტში მოცემულია 

პირობა, მეორეში — სავარაუდო პასუხები. სვეტებში მოცემული ინფორმაცია ერთმანეთს უნდა შეუსაბამოთ და პასუხი 

ჩაწეროთ პასუხების ფურცელზე განთავსებულ ცხრილში. აუცილებლად წაიკითხეთ პასუხის ყველა ვარიანტი. გაითვალისწინეთ, რომ 

რომელიმე მათგანი შეიძლება ორ პირობას შეესაბამებოდეს, ან არ შეესაბამებოდეს არც ერთს. 

 

შესაბამისობის დავალებები ერთქულიანია.  

დავალება N26 

 

A სვეტში მოცემულია მოსწავლის გარკვეული სახის ცოდნა,  B სვეტში კი - ცოდნის კატეგორიები. შეუსაბამეთ ისინი ერთმანეთს. 

 

ცოდნა  (A) კატეგორია  (B) 

I. მოსწავლე გამოთვლის ტოლფერდა მართკუთხა სამკუთხედის კუთხეებისა და გვერდების 

სიდიდეებს.  

 

ა) დეკლარატიული 

 

ბ) პროცედურული 

 

II. მოსწავლემ იცის დამოკიდებულება ტოლფერდა მართკუთხა სამკუთხედის გვერდებსა და 

კუთხეებს შორის.  

III. მოსწავლე ჩამოთვლის ტოლფერდა მართკუთხა სამკუთხედის გვერდებისა და კუთხეების 

თვისებებს.   

 

*შესაბამისობები ჩაწერეთ პასუხების ფურცელზე განთავსებულ ცხრილში. წერეთ გარკვევით.      

დავალება N27 

 

A სვეტში მოცემულია დავალებები, B სვეტში კი - საკლასო გარემოს ტიპები. შეუსაბამეთ ისინი ერთმანეთს: 

 

დავალება (A) საკლასო გარემოს ტიპი (B) 

I. დაწერეთ განცხადება რაიმე თემაზე. მაქსიმალურ ქულას მიიღებს ის მოსწავლე, რომელიც 

პირველი დაასრულებს  და განცხადება სწორად ექნება ჩამოყალიბებული. 

 

ა) კონკურენტული 

 

ბ) თანამშრომლობითი 

 

 

II. ახლა გადაგანაწილებთ სამ ჯგუფში. თითოეულ ჯგუფს რაიმე თემაზე განცხადების დაწერა 

ევალება. სამივე განცხადებას სანიმუშოდ გამოვაკრავთ კლასში.   

III. მიმართეთ განცხადებით დონორ ორგანიზაციას პროექტის დაფინანსებასთან დაკავშირებით. 

შეირჩევა პროექტი, რომელიც უფრო დამაჯერებლად იქნება ჩამოყალიბებული. 

 

*შესაბამისობები ჩაწერეთ პასუხების ფურცელზე განთავსებულ ცხრილში. წერეთ გარკვევით. 

ინსტრუქცია 

 

ღია დავალება მოითხოვს არგუმენტირებულ მსჯელობას მოცემული საკითხის შესახებ. ყურადღებით წაიკითხეთ დავალების პირობა 

და შეკითხვა. გაითვალისწინეთ, თქვენი პასუხი უნდა იყოს კონკრეტული და შეკითხვის შესაბამისი.  

პასუხების ფურცელზე დავალების შესაბამისი ნომრის გასწვრივ სპეციალურად გამოყოფილ ადგილზე ჩაწერეთ თქვენი პასუხი; არ 

გასცდეთ დავალებისათვის განკუთვნილ არეს.  

 

თითოეული ღია დავალების გასწვრივ მითითებულია მაქსიმალური ქულა.  

დავალება N28 

მაქსიმალური ქულა - 3 

 

 

 

 

 
 

− აღწერეთ „კეთებით სწავლის“  ერთი დადებითი მხარე.  

− დაასაბუთეთ თქვენი პასუხი. 

 

*პასუხი ჩაწერეთ პასუხების ფურცელზე დავალების შესაბამისი ნომრის გასწვრივ. 

 

 

 

 

1       2       3       4       5       6       7       8       9       10       11       12       13       14       14a       15       16       17       18       19       20      

21       22       23       24       25       26       27       28       29       30       31       31a       32       33       34       35       36       37 

 გეოგრაფიის მასწავლებელმა გაკვეთილი მზის ამოსვლისა და ჩასვლის შესახებ ღია ცის ქვეშ ჩაატარა. მან საუბრის დაწყებამდე 

მოსწავლეებს მუყაოსგან მზის საათი დაამზადებინა და შესთავაზა, მისი გამოყენებით ეწარმოებინათ დაკვირვება, თუ როგორ 

მოძრაობს მზე ცის თაღზე. 

დავალება N29 

მაქსიმალური ქულა - 3 

მასწავლებლები ხშირად კამათობენ სასწავლო პროცესში როლური თამაშების გამოყენების ეფექტიანობაზე. ცნობილია, რომ ამ 

სტრატეგიის გამოყენების დროს მოსწავლეები განსაკუთრებული ენთუზიაზმითა და ხალისით ერთვებიან საგაკვეთილო პროცესში. 

თუმცა, მის გამოყენებას თან ბევრი სირთულეც ახლავს.  

− დაასახელეთ სირთულე, რომელიც თან ახლავს კლასში როლური თამაშის გამოყენებას. 

− აღწერეთ სტრატეგია, რომელიც დაგეხმარებათ თქვენ მიერ დასახელებული სირთულის დაძლევაში. 

 

*პასუხი ჩაწერეთ პასუხების ფურცელზე დავალების შესაბამისი ნომრის გასწვრივ. 

დავალება N30 

მაქსიმალური ქულა - 3 

მოსწავლეთა ეფექტიანი სწავლებისათვის მნიშვნელოვანია, რომ მასწავლებელმა ყოველი გაკვეთილი დაიწყოს მიზნის გაცნობით. 

მიზნების ჩამოყალიბების დროს მასწავლებელი უნდა ეყრდნობოდეს ორ ძირითად პრინციპს: მიზანი მოსწავლის პერსპექტივიდან უნდა 

იყოს დასახული და გაკვეთილის გეგმაც მას უნდა ეყრდნობოდეს.  

 

− აღწერეთ ერთი დადებითი შედეგი, რომელიც თან ახლავს მოსწავლეებისათვის ყოველი გაკვეთილის წინ მიზნის გაცნობას.  

− დაასაბუთეთ თქვენი პასუხი. 

 

*პასუხი ჩაწერეთ პასუხების ფურცელზე დავალების შესაბამისი ნომრის გასწვრივ. 

ინსტრუქცია 

 

შესაბამისობის დავალებები ცხრილის სახითაა მოცემული. ცხრილი ორი სვეტისაგან შედგება. ერთ სვეტში 

მოცემულია პირობა, მეორეში — სავარაუდო პასუხები. სვეტებში მოცემული ინფორმაცია ერთმანეთს უნდა შეუსაბამოთ 

და პასუხი ჩაწეროთ პასუხების ფურცელზე განთავსებულ ცხრილში. აუცილებლად წაიკითხეთ პასუხის ყველა ვარიანტი. 

გაითვალისწინეთ, რომ რომელიმე მათგანი შეიძლება ორ პირობას შეესაბამებოდეს, ან არ შეესაბამებოდეს არც ერთს. 

 

შესაბამისობის დავალებები ერთქულიანია.  

სწავლებისა და განვითარების თეორიები 

დავალება N31                                                                                                                                              

 * დავალების გაგრძელება იხილეთ მომდევნო გვერდზე 

 

A სვეტში აღწერილია მიდგომები, რომელთაც მასწავლებლები მიმართავენ სწავლების პროცესში, B სვეტში კი - სწავლების 

თეორიები. შეუსაბამეთ ისინი ერთმანეთს. 

 

მიდგომა (A) სწავლების თეორია (B) 

 

I. მასწავლებელი ხშირად ატარებს ჯგუფურ მუშაობას, რადგან მიაჩნია, რომ 

მოსწავლეები დავალებას უფრო ადვილად გაუმკლავდებიან მათზე 

კომპეტენტური თანატოლების დახმარებით.  

 

 

ა) ბიჰევიორისტული 
 

ბ) ჰუმანისტური  
 

გ) „თეორია ერთი“ 
 

დ) სოციო-კულტურული 

II. მასწავლებელი ცდილობს, წაახალისოს მოსწავლეების კარგი ქცევა, რადგან 

დარწმუნებულია, რომ ისინი მომავალში აუცილებლად შეეცდებიან, ისევ 

დაიმსახურონ შექება და მოიპოვონ სასურველი ჯილდო. 

 

 

 

III. მასწავლებელი გამოირჩევა მოსწავლეების მიმართ პოზიტიური 

დამოკიდებულებით, ყოველთვის ზომიერია შენიშვნის მიცემის დროს. 

მოსწავლეები გრძნობენ, რომ მასწავლებელი პატივს სცემს თითოეულ 

მათგანს. 

 

 

*შესაბამისობები ჩაწერეთ პასუხების ფურცელზე განთავსებულ ცხრილში. წერეთ გარკვევით. 

ინსტრუქცია 

 

არჩევითპასუხებიან დავალებებს ოთხი სავარაუდო პასუხი აქვს, რომელთაგან სწორია მხოლოდ ერთი. დავალების არსში უკეთ 

გასარკვევად ყურადღება მიაქციეთ შეკითხვაში ხაზგასმულ, გამუქებულ ფრაზებს. 

 

არჩევითპასუხებიანი დავალებები ერთქულიანია. 

დავალება N32 

 

ჩამოთვლილთაგან რომელ დებულებაში ჩანს არსებითი განსხვავება სწავლების ტრადიციულ და კონსტრუქტივისტულ მოდელებს  

შორის? 

 

ა) კონსტრუქტივისტული სწავლების დროს, ტრადიციული მოდელისაგან განსხვავებით, მოსწავლეები მუშაობენ მხოლოდ 

დამოუკიდებლად. 

ბ) ტრადიციული მოდელით სწავლებისას, კონსტრუქტივისტულისაგან განსხვავებით, მასწავლებელი ზედმიწევნით მიჰყვება 

კურიკულუმს.  

გ)    კონსტრუქტივისტული სწავლების დროს, ტრადიციული მოდელისაგან განსხვავებით, მოსწავლეთა შეფასება ხდება სწორი პასუხების 

დაფიქსირებითა და ტესტირებით. 

დ) ტრადიციული მოდელის გამოყენების დროს, კონსტრუქტივისტულისაგან განსხვავებით, სწავლება ინტერაქტიულია და 

მასწავლებელი ეხმარება მოსწავლეებს  ცოდნის აგებაში.  

დავალება N33 

 

ჩამოთვლილთაგან რომელი მსჯელობა/მსჯელობები შეესაბამება ბანდურას სოციალური დასწავლის თეორიის არსს? 

 

I. დასწავლის პროცესში ადამიანები ძირითადად ხელმძღვანელობენ ცდისა და შეცდომის მეთოდით.  

II. ადამიანები სწავლობენ მოდელზე დაკვირვებით, იმის მიხედვით, რა შედეგი მოჰყვება მოდელის ქცევას. 

III. ადამიანები საკუთარ თავს აფასებენ და ქცევას არეგულირებენ შინაგანი სტანდარტების შესაბამისად. 

 

       ა) მხოლოდ I;       ბ) მხოლოდ I და III;       გ) მხოლოდ II;       დ) მხოლოდ II და III. 

დავალება N34 

 

მასწავლებელი მოსწავლეების მიმართ ყოველთვის გულწრფელ, უპირობოდ კეთილგანწყობილ დამოკიდებულებას ავლენს. ამით 

ის ხელს უწყობს მათ პიროვნულ განვითარებას, ქმნის პირობებს მათი შესაძლებლობების სრულად გამოვლენისათვის. 

 

ჩამოთვლილთაგან რომელ თეორიას  შეესაბამება მასწავლებლის მიდგომა? 

 

ა)  როჯერსის ჰუმანისტურ თეორიას  

ბ)  პიაჟეს კოგნიტური განვითარების თეორიას  

გ)  ბანდურას სოციალური დასწავლის თეორიას 

დ) სკინერის ოპერანტული განპირობებულობის თეორიას  

დავალება N35 

 

სკინერის თეორიის მიხედვით, მეორადი განმამტკიცებელი სტიმულები იყოფა სამ კატეგორიად: სოციალურ, ქცევით და სიმბოლურ 

განმამტკიცებლებად.  

ჩამოთვლილთაგან რომელია ქცევითი განმამტკიცებელი სტიმულის მაგალითი? 
 

ა) მასწავლებელმა კლასში კარგი ქცევით გამორჩეული მოსწავლეების წასახალისებლად შემოიღო სასურველი ქცევების აღრიცხვის 

ბარათები, რომლებზეც ის მოსწავლეებს ღიმილაკებს უმაგრებდა.  

ბ) მასწავლებელმა მოსწავლეებს შესთავაზა აქტივობა „კომპლიმენტების წრე“, რომლის მიხედვითაც თითოეული მათგანი ღიმილით 

უნდა მიბრუნებულიყო გვერდით მჯდომისაკენ და დაესახელებინა მისი საუკეთესო თვისება. 

გ) მასწავლებელმა  კარგი ქცევის წასახალისებლად შემოიღო ფერადი სტიკერების სისტემა, თითოეული მოსწავლის გვარის გასწვრივ 

ითვლებოდა მიკრული სტიკერების რაოდენობა და ამის მიხედვით დგებოდა საკლასო რეიტინგი.  

დ) მასწავლებელმა იმ მოსწავლეებს, რომლებმაც თავი შეიკავეს პასუხის წამოძახებისაგან,  ნება მისცა, აერჩიათ კლასში სივრცე და იქ 

დაკავებულიყვნენ მათთვის სასურველი საქმიანობით: ხატვით, კუბიკების აწყობით და ა.შ. 

დავალება N36 

 

პიაჟეს თეორიის მიხედვით, ბავშვთა კოგნიტური განვითარება ოთხ სტადიად იყოფა: სენსომოტორულ, პრეოპერაციულ, 

კონკრეტული ოპერაციების და ფორმალური ოპერაციების სტადიებად. 

 ჩამოთვლილთაგან რომელი დავალების შესრულება გაუჭირდება მოსწავლეს, რომელიც კონკრეტული ოპერაციების სტადიაზეა? 

 

ა)  მასწავლებელმა მოსწავლეებს დაავალა, დაელაგებინათ კალათში ჩაყრილი ფიგურები რამდენიმე ნიშნის - ფერის, ფორმისა და 

სიდიდის მიხედვით.  

ბ)  მასწავლებელმა უჩვენა მოსწავლეებს სხვადასხვა ცხოველის სურათები და სთხოვა, დაელაგებინათ ისინი თანმიმდევრულად 

სიდიდის მიხედვით.  

გ)  მასწავლებელმა მოსწავლეებს სთხოვა, გამოეთქვათ ვარაუდი: გადაკვეთს თუ არა ერთმანეთს ორი პარალელური ხაზი, თუ მათ 

უსასრულოდ გავაგრძელებთ. 

დ) მასწავლებელმა მოსწავლეებს სთხოვა, დაეხარისხებინათ საყოფაცხოვრებო ნივთები: თეფშები, ქვაბები და კოვზები თავიანთი 

დანიშნულების მიხედვით.  

ინსტრუქცია 

 

ღია დავალება მოითხოვს არგუმენტირებულ მსჯელობას მოცემული საკითხის შესახებ. ყურადღებით წაიკითხეთ დავალების პირობა 

და შეკითხვა. გაითვალისწინეთ, თქვენი პასუხი უნდა იყოს კონკრეტული და შეკითხვის შესაბამისი.  

პასუხების ფურცელზე დავალების შესაბამისი ნომრის გასწვრივ სპეციალურად გამოყოფილ ადგილზე ჩაწერეთ თქვენი პასუხი; არ 

გასცდეთ დავალებისათვის განკუთვნილ არეს.  

 

თითოეული ღია დავალების გასწვრივ მითითებულია მაქსიმალური ქულა.  

დავალება N37 

მაქსიმალური ქულა - 3 

მასლოუს თეორიის მიხედვით, მოსწავლეთა ეფექტიანი სწავლებისათვის მნიშვნელოვანია, რომ მას დაკმაყოფილებული ჰქონდეს 

ძირითადი მოთხოვნილებები. მათგან ერთ-ერთია მიკუთვნებულობის მოთხოვნილება, რომელიც მნიშვნელოვან როლს ასრულებს 

ინდივიდის პიროვნულ განვითარებასა და მის მიერ წარმატების მიღწევაში.  

− აღწერეთ მასწავლებლის ქმედება, რომელიც ხელს შეუწყობს მოსწავლეს, რომ მან დაიკმაყოფილოს მიკუთვნებულობის 

მოთხოვნილება.  

−  დაასაბუთეთ თქვენ მიერ აღწერილი ქმედების ეფექტიანობა. 

 

*პასუხი ჩაწერეთ პასუხების ფურცელზე დავალების შესაბამისი ნომრის გასწვრივ. 

